
صعبة عليّ
صعبة عليّ إني سامح صعبة عليّ انسى امبارح
لما الناس بتجرح قلبي و قلبي تيغفر منّو سامح
لكن حبّك غيّر فيّ علّمني انسى الأذية
و قبل ما شوف العيب بغيري شيل الخشبة من عينيّ
القرار
لصليـبك خدني يا حبيبي و اصلبلي قديمي حدّك
يومية أحمل صليـبي و امشي وراك و اشهد عنّك

لما الناس بتغلط فيّ بتحكم ظلم بتقسى عليّ
و الملامة عليّ بتكبر و تسودّ الدنيي بعينيّ
بتذكّر حبّك الكبير و قديش اتعذبت كتير
كرمال العار اللي حملته بشوف الوجع اللي فيّ صغير

علّمني أنظر لجلالك و اتفرس دايما بجمالك
و لما تنكشفلي عيوبي توب و اتغيّر كرمالك
ما في شي غيرك يستاهل و من بعدك هالعالم زايل
حتى العالم لو خذلوني ما في متلك إنت الكامل
